
Edward Darmanin, Joseph Debono, Charles
Borda, Charles Grech u Mark Magro; u,
wara |-mewt ta’ Charles Borda, il-kawza

b’dikriet tat-3 ta’ Jannar 2017 tkompliet fl-
isem ta’ lan Borda u Ruth Borda minflok I-
istess Charles Borda

V.

Korporazzjoni Enemalta,
illum Enemalta p.l.c.

1. Dan huwa appell tas-socjeta konvenuta minn sentenza moghtija fl-20
ta’ Diéembru 2013 mill-Prim’Awla tal-Qorti Civili li lagghet talba tal-
atturi ghall-hlas ta’ kumpens talli hatra li setghet inghatat lilhom
inghatat, minflok, lil-terzi bi ksur ta’ dak li kien ighid il-ftehim kollettiv li

kien jirregola l-impjieg tal-atturi mal-konvenuta. Sar ukoll appell



Citazzjoni numru 1691/2000 31/05/2019

inCidentali mill-atturi minn dik il-parti tas-sentenza li ¢ahdet it-talbiet
taghhom biex il-process ta’ hatra jsir mill-gdid, u mil-likwidazzjoni tal-
kumpens ghax jippretendu kumpens oghla. Il-fatti relevanti sehhew

hekk:

2. Fiz-zmien relevanti l-atturi kienu impjegati mal-Korporazzjoni Ene-
malta (illum Enemalta p.l.c.). ll-ftehim kollettiv bejn il-konvenuta u I-
General Workers Union kien ighid illi, meta ghandha tinghata hatra
gdida, ghandha ssir sejha ghal applikazzjonijiet mill-haddiema u ssir I-
ghazla minn fost dawk li japplikaw. ll-parti relevanti tal-ftehim tghid

hekk:

»Article 15 - Promotions and Filling of Vacancies

»1. All vacancies in respect of those grades covered by this
Agreement are to be filled from staff already employed by the
Corporation provided they possess the necessary qualifications and
qualities unless such vacancies are filled otherwise as contemplated
in the Enemalta Act 1977. The process of filling of vacancies through
internal applications and promotions, as agreed with the Union, is to
be concluded within three (3) months of such vacancies being
created.

3. Gara, izda, illi meta kellha ssir hatra fil-grad ta’ Operations Manager
(Loss Control — Electricity) il-konvenuta fis-26 t'‘Awissu 1998 hatret
terza persuna bla ma mxiet kif kien irid il-ftehim kollettiv. L-atturi jghidu
li b’hekk garrbu danni, ghax ma nghatawx huma I-hatra li bis-sahha
taghha kien ikollhom paga oghla u benefi¢éji ahjar milli ghandhom.

Ghalhekk fethu din il-kawza u talbu illi I-qorti:

»1. tiddikjara illi fil-hatra ta’ Operations Manager (Loss Control — Elec-
tricity) il-korporazzloni EneMalta agixxiet b’'mod abuziv, illegali u kontra
I-ftehim kollettiv hawn fuq riferit u I-pro¢eduri li jistabilixxi I-istess ftehim
kollettiv ... u allura tiddikjara nulla u bla effett il-pro¢edura kollha li
saret ghall-hatra ta’ Operations Manager (Loss Control — Electricity) u

konsegwentement tiddikjara nulla u bla effett il-hatra moghtiia mill-
Korporazzjoni EneMalta lil Alfred Debono bhala Operations Manager
(Loss Control — Electricity);

»2. tiddikiara illi l-atturi kienu intitolati u eligibbli biex japplikaw ghal
dan il-grad, u b’hekk sofrew industizzja u konsegwentement danni bl-
agir illegali u abuziv tal-korporazzjoni konvenuta;

»3. tordna lill-Korporazzjoni EneMalta sabiex fi zmien gasir u perent-
orju li tiffissa din I-onorabbli gorti tiehu dawk il-passi kollha rimedijali
sabiex tissewwa l-ingustizzja li saret mal-haddiema taghha hawnhekk
atturi, anke billi tordna lill-Korporazzloni EneMalta taderixxi ruhha mal-
pro¢edura kontemplata fil-ftehim kollettiv fkull sejha ghall-hatra ta’
operations manager, u dan taht kull provvediment xieraq u opportun li
joghgobha taghti din I-istess qorti;

»4. tiddikjara li I-Korporazzjoni EneMalta hija responsabbli ghad-danni
kollha sofferti mill-atturi, konsistenti partikolarment ftelf ta’ flus rap-
prezentanti [sic] fid-differenza fir-paga, bonuses u allowances mill-
gradi li jokkupaw ghal skala 7 bhal ma hu dak ta’ operations manager;

»5. tillikwida l-istess danni sofferti mill-atturi, okkorrendo jekk hemm
bZzonn bil-hatra ta’ periti nominandi;

»6. tikkundanna lill-korporazzjoni konvenuta sabiex thallas lill-atturi
dik is-somma li tigi hekk likwidata u dikjarata bhala dovuta lilhom in
linea ta’ danni.«

4. ll-konvenuta ressget dawn l-e¢cezzjonijiet:

»Preliminarjament illi din il-qorti m’hijiex il-gorti kompetenti ratione
materiee stante li semmai l-azjoni tal-atturi kellha tigi intavolata
guddiem it-Tribunal Industruali;

»Subordinatament u minghajr preguddizzju ghas-sueccepit, illi I-
azzjoni attri¢i hija assolutament infondata fil-fatt u fid-dritt u ghandha
tigi michuda bl-ispejj, stante li bl-ebda mod ma hu minnu li I-ec¢ipjent
mexa b’mod abuziv u illegali fil-konfront tal-atturi jew li agixxa kontra I-
ftehim kollettiv indikat fi¢-Citazzjoni;

»Fit-tielet lok, u minghajr preguddizzju ghas-sueccepit, I-atturi ma
ghandhom I|-ebda interess Juridiku fil-mertu tal-kawza stante li ma
jezisti I-ebda ksur tal-ftehim kollettiv u l-istess atturi nagqsu milli jadixxu
[sic] mal-proéedura indikata fl-artikolu 46 tal-imsemmi ftehim kollettiv;

»Fir-raba’ lok, u minghajr preguddizzju ghas-suecc¢epit, I-atturi ma
sofrew ebda danni kif allegat fi¢-Citazzjoni in ezami.«

5. Is-sentenza li minnha sar I-appell tghid hekk:

»ll-hames atturi huma kollha impjegati mal-korporazzjoni konvenuta
fvarji karigi, kollha pero, fi zmien li nbdew dawn il-proceduri, ’il fuq
minn skala 11 fl-iskala tas-salarji kif indikati fil-ftehim kollettiv relattiv i
gie milqugh bejn il-Korporazzjoni Enemalta fug naha wahda u t-

Din l-e¢¢ezzjoni giet michuda b’sentenza td-9 ta’ Jannar 2002.

Tagsima Parastatali tal-General Workers Union min-naha l|-ohra. L-
iskali kollha li huma I-meritu ta’ dawn il-pro¢eduri jagghu fl-ambitu tal-
imsemmi ftehim, u cioe l-iskala 7, I-iskala 8 u I-iskala 11. Kwindi dak
kollu stipulat fl-imsemmi fthim kollettiv hu applikabbli ghal din il-kawza.

»ll-korporazzjoni konvenuta kienet innominat impjegat taghha (¢ertu
Alfred Debono) ghall-kariga gdida fi hdan I-istess korporazzjoni cioé
kariga ta’ Operations Manager (Loss Control — Electricity) u dana fi
skala 7 tas-salarji. L-imsemmi Debono mhux parti fdawn il-proceduri
stante li ma saret ebda talba biex |-istess Debono jigi kjamat fil-kawza.
Din il-hatra saret fil-laggha tal-bord numru 491 tad-29 ta’ Lulju 1998.
Qabel din in-nomina Debono kien jokkupa impieg fi skala 11.

»L-atturi jsostnu li din il-hatra saret b’mod irregolari u li jmur kontra I-
imsemmi ftehim kolletiv. Skond huma ma gietx segwita |-procedura kif
imnizzla fil-ftehim u cioe kellhom jinhargu, internament, applikazzjoni-
jiet u kellu jintghazel wiehed fost I-applikanti. Skond I-atturi din kienet
il-pro¢edura li giet dejjem segwita gabel ma saret il-hatra in kwestjoni.

»Hawnhekk [-atturi jaghmlu referenza ghall-artikolu 15 tal-imsemmi
ftehim kollettiv. Dan I-artikolu, i jipprovdi dwar promozzjonijiet u mili ta’
postijiet vakanti, jistipula li kull vakanza koperta mill-ftehim kellha
timtela’ b’sejha interna. Dettalji tal-post li kellu jimtela kellhom jigu
avzati fuq il-boards tal-korporazzjoni flimkien ma sejha ghal applikazz-
jonijiet, ibbazata fuq it-termini u kondizzjonijiet kif miftiehma minn
gabel mill-firmatarji tal-ftehim kollettiv. L-istess artikulu 15 ikompli
jipprovdi li fl-ghoti tal-promozzjonijiet u fil-mili ta’ vakanzi I-kor-
porazzjoni ghandha tikkonsidra r-rekwiziti tal-kariga li tkun trid timtela
kif ukoll il-kwalifiki, l-attitudini u s-seniority ta dawk I-impjegati li jkunu
ged jigu konsidrati biex jimlew il-kariga vakanti.

»M’hemmx dubju li dawn il-proceduri ma gewx segwiti u jirizulta li |-
bord tat-tmexxija tal-korporazzjoni konvenuta hass il-htiega li jinholog
post gdid cioé Operations Manager (Loss Control — Electricity), liema
kariga kienet necessarja li tinholoq b’urgenza stante li dak iz-zmien
kien ged jirrizulta li kien ged isir hafna serq tal-elettriku u fliema kariga
kien hemm il-htiega li jitpogga impjegat li kellu I-fidu¢ja shiha tal-bord
tat-tmexxija. Difatti d-direttur haddiem li kien membru tal-bord fiz-
zmien in kwestjoni, skond i¢-chairman tal-bord, kellu esperjenza fix-
xoghol relatat ma din il-kariga gdida u kien ukoll fdat mill-istess bord.
L-istess chairman tal-bord ikkonferma li |-hatra saret bil-mod li saret
minhabba |-urgenza, minhabba I|-esperjenza fix-xoghol relatat u
minhabba I-fidu¢ja li I-bord kellu fil-persuna li kienet ser tinhatar ghall-
post il-gdid.

»Jirrizulta li hu minnu dak li ged jigi allegat mill-atturi u cioe li I-bord ma
mexiex skond il-pro¢edura stabbilita fl-artikolu 15 tal-ftehim kollettiv.
Fl-opinjoni tal-qorti, pero, bord ta’ tmexxija jista’ f'sitwazzjoni li hi
megqjusa bhala urdenti u f'sitwazzjoni li timmerita li jigi inkarigat f'rwol
gdid xi hadd ta’ fidu¢ja, Il-istess bord jista’ jaghzel li ma jsegwix il-
proceduri stabbiliti fl-imsemmi artikolu tal-ftehim kollettiv u jghaddi
direttament biex jahtar impjegat tal-korporazzjoni ghar-rwol sensittiv in
kwestjoni. In effett jidher li dawn kienu ¢-¢irkostanzi li fihom gie
maghzul I-imsemmi Alfred Debono. Inoltre langas ma hu zgur li |-
imsemmi artikolu 15 hu applikabbli ghall-kaz in ezami.

»Barra minn hekk f'sitwazzjoni fejn kien qed jigi registrat telf min-naha
tal-korporazzjoni kien hemm raguni valida bizzejjed biex tigi kkreata

posizzjoni gdida cioé dik ta’ Operations Manager (Loss Control —
Electricity) u li f'tali posizzjoni jigi mgieghed xi hadd li ghandu I-fiduc¢ja
tal-bord. Il-bord deherlu i I-persuna idonea li seta’ jimla din il-
posizzjoni kien il-haddiem direttur li bhala tali kien ukoll jattendi ghas-
seduti tal-bord. Appuntu ghalhekk jista’ jinghad li |-bord ta’ tmexxija
kien jaf tajjeb il-karattru u I-hiliet ta’ Debono.

»Barra minn hekk fil-ftehim kollettiv stess hu rikonoxxut li meta xi hadd
jinhatar fxi posizzjoni ghandhom jigu kkonsidrati da parti tal-korpor-
azzjoni r-rekwiziti tal-kariga kif imgabblin mal-kwalifiki u I-attidunijiet
tal-kandidat prospettiv. Effettivamet, skond ir-ragunijiet li ta |-bord
ghad-decizjoni tieghu in kwestjoni, in effett dan hu dak li ghamel il-
bord meta nnomina lil Debono ghall-post in kwestjoni. Kwindi |-hatra in
kwestjoni ma tirrizultax li hi irregolari izda li setghet tittiehed fi¢-Cirko-
stanzi li kienu prevalenti meta |-bord ghamel din il-hatra. Inoltre jidher
li dan ma kienx kaz uniku izda l-istess proc¢edura li giet segwita fil-kaz
in ezami giet imhaddma ukoll f'’kazijiet ohra.

»Ghalhekk ma jirrizultawx |-elementi kollha necessarji biex jigi dikjarat
li fil-hatra in kwestjoni |-korporazzjoni konvenuta agixxiet b’'mod abuziv
u illegali u kwindi langas ma tista’ tigies li hi nulla |I-procedura li wasslet
biex saret il-hatra in kwestjoni u li I-istess hatra hi nulla u bla effett.

»Kwantu ghat-talbiet I-ohra kollha jigi rilevat li jirrizulta li [-atturi kollha
setghu japplikaw ghal din il-posizzjoni gdida li nholgot mill-bord in vista
tac-cirkostanzi prevalenti. Pero in vista tal-fatt li I-bord ma mexiex
skond dak li kien mistenni minnu u skond |-obbligi tieghu assunti versu
[-haddiema, jista’ jinghad li l-atturi sofrew ingustizzja u kwindi jim-
meritaw li jinghataw kumpens. F’dan ir-rigward ghandu jitgies li I-atturi
Darmanin u Borda kienu jokkupaw grad fl-iskala tas-salarju oghla mit-
tliet atturi l-ohra u I-istess zewg atturi kienu vi¢in hafna tal-grad li
nghata Debono meta gie mahtur biex jokkupa I-kariga gdida. Ghand-
hom jigu ukoll konsidrati t-telf i setghu sofrew I-atturi minhabba d-
differenza fil-paga u allowances li tilfu stante li setghu jigu promossi
ghal grad oghla. Ghandu pero ukoll jigi kkonsidrat li mhux I-atturi
kollha setghu nghataw il-kariga gdida izda eventwalment u finalment
wiehed minnhom biss kien ser jigi nominat ghall-kariga. Inoltre
effettivament il-post il-gdid ma nhologx u ghalhekk nonostante li I-atturi
setghu japplikaw eventwalment il-post ma kienx jinghata lil xi wiehed
minnhom. F’dawn i¢-¢irkostanzi l-uniku mod Kkif jista’ jigi kalkolat il-
kumperns dovut hu arbitrio boni viri.

»Ghal dawn ir-ragunijiet kollha tillikwida I-kumpens dovut arbitrio boni
viri lill-atturi Edward Darmanin u Charles Borda fis-somma ta’ tmint
elef euro (€8,000) kull wiehed u kwantu ghall-atturi |-ohra kollha fis-
somma ta’ sitt elef euro (€6,000) kull wiehed minnhom u cioé lill-atturi
Joseph Debono, Charles Grech u Mark Magro.

»Ghal dawn il-motivi kollha:-

»Tiddeciedi billi tichad it-talbiet tal-atturi konformement ma’ dak kollu li
gie premess fil-prezenti sentenza u in kwantu ghar-rimanenti talbiet
tilga’ I-istess talbiet u tiddikjara li I-atturi setghu applikaw biex jinhatru
ghall-post il-gdid li kien ser jigi kkreat perse minhabba I-pro¢edura
adottata mill-bord tat-tmexxija gew prekluzi milli japplikaw u b’hekk
sofrew ingustizzja u ghalhekk jimmeritaw li jigu kompensati Dbilli
jinghataw somma ta’ flus lil kull wiehed mill-atturi u tillikwida tali
kumpens arbitrio boni viri kwantu ghall-atturi Edward Darmanin u

Charles Borda fis-somma ta’ tmint elef euro (€8,000) kull wiehed u
kwantu ghall-atturi I-ohra kollha fis-somma ta’ sitt elef euro (€6,000)
kull wiehed minnhom, cioe lill-atturi Joseph Debono, Charles Grech u
Mark Magro. Tikkundanna lill-Korporazzjoni konvenuta thallas |-
imsemmi kumpens lil kull wiehed mill-atturi u dan bl-imghaxijiet kollha
legali mid-data ta’ din is-sentenza sad-data tal-effettiv pagament.

»L-ispejjez kollha jithallsu mill-Korporazzjoni konvenuta.«

6. Il-konvenuta appellat b’rikors tat-8 ta’ Jannar 2014. L-atturi wiegbu,
b’appell incidentali, fil-31 ta’ Jannar 2014 Ii ghalih il-konvenuta

wiegbet fl-20 ta’ Frar 2014.

7. Fl-ewwel aggravju tal-appell ewlieni I-konvenuta tghid illi “m’hemmx
dubju li I-bord tad-diretturi mexa konformement kemm mas-setghat
moghtija lilu mil-ligi u fi kwalunkwe kaz konformament ma’ dak li

jipprovdi I-ftehim kollettiv”.

8. Tassew, din il-qorti tithem il-perplessita tal-atturi fit-twegiba taghhom
ghall-appell tal-konvenuta meta jghidu illi “mhux ¢ar x'inhu I-aggravju
hawnhekk imressaq”. Ir-raguni ghal dan hi illi fil-fatt I-ewwel qorti
gablet mal-posizzjoni tal-konvenuta meta ¢ahdet I-ewwel u t-tielet
talbiet tal-atturi — dawk biex tithassar il-hatra u biex il-proc¢ess isir mill-
gdid — u galet illi f¢irkostanzi bhal dawk tal-kaz tallum “il-bord jista’
jaghzel li ma jsegwix il-pro¢eduri stabbiliti fl-imsemmi artikolu tal-
ftehim kollettiv u jghaddi direttament biex jahtar impjegat tal-korpor-
azzjoni ghar-rwol sensittiv in kwestjoni” u kompliet tghid ukoll illi
‘langas ma hu zgur li I-imsemmi artikolu 15 hu applikabbli ghall-kaz in
ezami’. Fil-fatt I-ewwel aggravju tal-appell in¢identali tal-atturi jolgot
din il-parti tas-sentenza, u Il-qorti ghalhekk sejra tqis dawn I-aggraviji

tal-appell ewlieni u ta’ dak in¢identali flimkien.

ll-qorti tibda billi tghid illi ma hemmx lok ghad-dubju li esprimiet I-
ewwel gorti meta qalet illi “langas ma hu zgur li I-imsemmi artikolu 15
hu applikabbli ghall-kaz in ezami”. ll-ftehim Kkollettiv jolqot il-salary
scales kollha minn 7 sa 202 u ghalhekk ikopri kemm il-grad li kellhom

[-atturi fiz-zmien relevanti u kemm il-grad gdid li dwaru saret il-kawza.

Ma hemmx dubju wkoll illi I-para. 15 tal-ftehim jolgot “all vacancies in

respect of those grades covered by this agreement”.

ll-konvenuta, u l-ewwel gorti wkoll, tghid illi fil-kaz tallum setghet
taghmel hatra direttament, u mhux bil-procedura msemmija fil-para.
15 tal-ftehim, minhabba |-urgenza u n-natura sensitiva tal-hatra, i

kienet tehtie§ persuna li jkollha I-fiduc¢ja tal-bord.

Bla ma tidhol fil-kwistjoni jekk tassew kienx hemm urgenza — meta, kif
josservaw l-atturi fit-twegiba taghhom, il-persuna li nghatat il-hatra
xorta baqghet taghmel ix-xoghol li kienet taghmel gabel — il-qorti
tosserva illi ukoll jekk tassew kien hemm urgenza ma hemm xejn li
jzomm milli I-proc¢ess taht il-para. 15 isir b’heffa. Dak il-paragrafu jghid
illi I-pro¢ess kellu jintemm “within three months of such vacancy being
created” li jfisser li ma setax idum aktar minn tliet xhur izda seta’ jdum

anqas jekk mehtieg.

Dwar il-kwistjoni ta’ fidu¢ja, ghalkemm tassew il-persuna li nhatret
kellha I|-fidu¢ja tal-bord, dan ma ffissirx illi ma setax kien hemm

haddiehor li jisthoqglu fiducja, u ghalhekk I-ghazla bejniethom setghet

Appendix C tal-ftehim.

14.

15.

16.

17.

18.

issir bis-sahha tal-pro¢ess taht il-para. 15, fejn min jaghmel I-ghazla
jais mhux biss il-fiduc¢ja izda wkoll “the merit, qualifications, aptitude

experience and seniority of those being considered”.

Barra minn hekk, ma hemm xejn fil-para. 15 li jghid illi jista’ jkun
hemm ¢irkostanzi fejn il-bord seta’ jaghzel li ma jimxix bil-pro¢edura i

jrid dak il-paragrafu.

Sa hawnhekk, I-atturi ghandhom ragun.

Tqum ghalhekk il-kwistjoni jekk ghandhomx jintlagghu I-ewwel u-tielet
talbiet tal-atturi biex tithassar il-hatra ta’ Alfred Debono u biex il-

process isir mill-gdid.

ll-hatra ta’ Alfred Debono ma tistax tithassar ghax Alfred Debono ma
huwiex parti fil-kawza, u I-qorti ma tistax tibdel il-posizzjoni legali ta’
persuna li ma hijiex parti fil-kkawza. Ghall-istess raguni I-process tal-
ghazla ma jistax isir mill-gdid ladarba post battal kien hemm biss
wiehed, u ma tressqtx prova li sallum dak il-post ghadu jezisti jew

ghadu mehtieg.

Tista’ tintlaga’ biss, ghalhekk, it-tieni talba biex il-qorti tghid illi [-atturi
“kienu intitolati u eligibbli biex japplikaw”, billi kienu impjegati tal-
konvenuta fi grad milqut bil-ftehim kollettiv. Il-fatt izda li setghu
japplikaw ma ffissirx li kienu sejrin jinghazlu, u ¢ertament ma ffissirx li
kienu sejrin jinghazlu kollha meta post battal kien hemm biss wiehed.
Ghalhekk id-danni li jistghu jippretendu ma huwiex dawk talli ma

nghatawx il-hatra izda talli ma thallewx japplikaw.

19. F’dan is-sens biss ghalhekk sejjer jintlaga’ I-ewwel aggravju tal-appell

in¢identali.

20. Dan iwassalna ghat-tieni u t-tielet aggravji tal-appell ewlieni tal-
konvenuta, u t-tieni u t-tielet aggravji tal-appell in¢identali tal-atturi, i

huma dwar id-danni. Fit-tieni aggravju I-konvenuta tghid illi:

v eer ae. anke li kieku hemm provi suffi¢jenti sabiex juru li din il-hatra
saret indebitament, ma ngabu ebda provi, ghax fil-fatt ma jezistux, illi I-
atturi garrbu xi danni minhabba l-allegat agir irregolari tal-esponent,
stante li ma hemm ebda prova illi dawn Il-impjegati kienu f'xi mod ser
jintghazlu sabiex jokkupaw dan ir-rwol;

»llli dan jinghad stante li donnu l-atturi nghataw kumpens mhux ghax
verament soffrew telf reali izda semplicement donnu nghatalhom
kumpens morali stante li ma kellhomx ¢ans japplikaw ghall-posizzjoni
li fl-ebda waqgt ma gabu prova li kien jisthoqgilhom jigu appuntati fiha
aktar minn Alfred Debono.

»Bl-akbar rispett lejn |-onorabbli Prim’Awla dan mhuwiex in sintonia
mal-posizzjoni li dejjem hadu I|-grati taghna in materja ta’ azzjonijiet
ghad-danni u cioé li jigi kumpensat telf reali, li fil-fatt il-hames atturi ma
sofrewx billi semplicement ma nghatawx ¢ans japplikaw ghar-rwol in
kwistjoni.«

21. Fit-tielet aggravju mbaghad tkompli hekk:

v ven ol li kieku wiehed kellu jaccetta I-argument li kellu jkun hemm
applikazzjoni xorta wahda hadd minnhom ma jista’ jargumertta li
garrab xi telf ghax I-Enemalta gatt ma kienet marbuta febda mod li
tappunta lil xi hadd u effettivament il-korporazzjoni setghet ma
tappunta lil hadd u ghalhekk hadd ma jista’ jitgies illi garrab telf reali
stante li hadd ma kellu xi forma ta’ dritt kwezit® jew dritt cert.«

22. lt-tielet aggravju huwa hazin. Tassew li I-konvenuta setghet ma hatret
lil hadd, izda fil-fatt hatret lil xi hadd u dan juri li tassew kien hemm

post li kellu jimtela’.

Bil-malti nghidu “jedd miksub”.

23.

24.

25.

26.

27.

Tassew illi, kif ga nghad fug®*, I-atturi ma jistghux jghidu illi li kieku I-
hatra saret kif kellha ssir kienu sejrin jinhatru huma, u ¢ertament ma
jistghux ighidu illi kienu sejrin jinhatru Ikoll. Ghalhekk, fin-nuqqas ta’
prova ta’ probabilita — il-prova mehtiega fkawza civili — li xi wiehed
minnhom kien sejjer jinghata I-hatra, il-atturi ma jistghux jippretendu —
kif jaghmlu fit-tieni aggravju tal-appell in¢identali taghhom — illi d-danni

li garrbu huma dags it-“telf ta’ paga”.

Ghal din ir-raguni ma tistax tintlaga’ t-talba tal-atturi ghal “danni reali”,

u t-tieni aggravju tal-appell in¢identali hu ghalhek mi¢hud.

Huwa minnu izda li l-atturi gew imc¢ahhda mill-possibilita li xi wiehed
minnhom jinghata I-hatra. Dan huwa telf li ma ghandux jithalla
minghajr kumpens, ukoll jekk il-kumpens, kif tghid il-konvenuta fit-tieni

aggravju, jista’ jkun biss wiehed “morali”.

ll-konvenuta tghid izda illi “I-posizzjoni li dejjem hadu I-grati taghna in
materja ta’ azzjonijiet ghad-danni” hija li jinghata kumpens biss ghal

“telf reali”.

Bla ma tidhol fil-kwistjoni jekk, ukoll gabel I-emendi mdahhla bl-Att XII|
tal-2018 u, wara, bl-Att XXXII tal-2018, jistghux jinghataw danni morali
f'azzjoni akwiljana, fil-kaz tallum l-azzjoni hija dwar dritt ex contractu —
mill-ftehim kollettiv — u ghalhekk ma hemm xejn li jzomm lill-gorti milli

taghti danni morali®. Il-fatt jibga’ li I-atturi garrbu telf, ukoll jekk biss telf

Para. 18.

Ara Jane Agius v. Avukat Generali et, (rik. 33/2014) Kost. 14 ta’ Diéembru 2015,
para. 18.

28.

29.

30.

ta’ possibilita, u dan it-telf ma jistax jibga’ bla kumpens ladarba sar bi

ksur ta’ ftehim li jorbot lill-partijiet.

Tifdal il-kwistjoni tal-quantum. L-atturi fit-tielet aggravju tal-appell
inCidentali jippretendu kumpens oghla minn dak li illikwidat I-ewwel
gorti waqt li I-konvenuta tghid illi ma ghandhom jinghataw kumpens
xejn. Ga rajna illi I-posizzjoni tal-konvenuta ma hijiex tenibbli, izda
langas ma hija tenibbli |I-posizzjoni tal-atturi li jghidu illi ghall-ghanijiet
ta’ likwidazzjoni ta’ kumpens, ukoll jekk biss morali, ghandu jittiehed
gies “mhux biss tat-telf ta’ paga, allowances u bonuses, imma ukoll
telf ta’ seniority u telf fir-rata ta’ pensjoni illi l-atturi ser igawdu jew ged
igawdu”. Dawk li geghdin jippretendu I-atturi ma humiex danni morali
ghal telf ta’ possibilita izda danni reali talli ma nghatawx il-hatra, li

rajna li ma humiex dovuti.

Meta tqis illi, fic-Cirkostanzi tal-kaz (ladarba I-kriterji tal-ghazla li jrid il-
para. 15 tal-ftehim kollettiv ma humiex kriterji eskluzivament oggettivi)
il-probabilita li I-hatra kienet tinghata lil xi wiehed mill-atturi kienet
baxxa, ukoll li kieku I-pro¢ess sar kif irid il-para. 15, il-gorti hija tal-
fehma illi I-kumpens moghti lill-atturi mill-ewwel gorti huwa oghla milli

xieraq.

Ghaldagstant sejra thassar il-kumpens likwidat mill-ewwel qorti u
tillikwida I-kumpens dovut lill-atturi Darmanin u Borda fis-somma ta’
tlitt elef euro (€3,000) kull wiehed u I-kumpens dovut lill-atturi Debono,

Grech u Magro fis-somma ta’ elfejn euro (€2,000) kull wiehed.

11



Citazzjoni numru 1691/2000 31/05/2019

31.

32.

33.

Fadal ir-raba’ aggravju tal-konvenuta li jghid illi gabel ma fethu I-
kawza l-atturi kellhom jingdew bil-process ta’ medjazzjoni li jrid il-para.
46 tal-ftehim kollettiv. Il-para. 46 ighid illi impjegat li jhossu aggravat
b’xi decizjoni li tiehu |-konvenuta ghandu gabel xejn ifittex rimedju
minghand min ikun immedjatament fuqu fil-gerarkija tal-konvenuta u,
jekk jibga’ mhux sodisfatt, minghand il-head of branch, imbaghad

minghand il-manager u/jew minghand i¢-chairman.

Qabel ma fethu I-kawza fil-11 ta’ Awissu 2000 I-atturi ipprezentaw
protest gudizzjarju kontra |-konvenuta fit-30 ta’Gunju 2000, izda I-
konvenuta xorta zammet il-posizzjoni taghha. Dan juri illi I-process ta’
konciljazzjoni li jrid il-para. 46 x’aktarx ma kien sejjer iwassal imkien.
Certament, fkull kaz, dan l-aggravju jista’ jkollu effett fuq l-ispejjez
izda ma ghandux iwassal biex tithassar jew tigi sospiza I-azzjoni llum,

kwazi dsatax-il sena wara li nbdiet.

Ghal dawn ir-ragunijiet il-qorti tiddisponi mill-appell ewlieni u minn dak
incidentali billi tirriforma s-sentenza appellata:

I. tikkonfermaha fejn ¢ahdet I-ewwel u t-tielet talbiet;

ii. tikkonfermaha fejn lagghet it-tieni talba tal-atturi;

li. tikkonfermaha fejn ikkundannat lill-konvenuta thallas kumpens
lill-atturi izda thassarha fejn illikwidat il-kumpens dovut lill-atturi
Edward Darmanin u Charles Borda fis-somma ta’ tmint elef
euro (€8,000) kull wiehed u dak dovut lill-atturi Joseph Debono,

Charles Grech u Mark Magro fis-somma ta’ sitt elef euro

(€6,000) kull wiehed;

iv. tipprovdi, minflok, billi tillikwida I-kumpens dovut lill-atturi
Darmanin u Borda fis-somma ta’ tlitt elef euro (€3,000) kull
wiehed (b’dan li |-kumpens dovut lill-attur Charles Borda
jingasam fishma ndaqgs bejn il-werrieta tieghu) u I-kumpens
dovut lill-atturi Debono, Grech u Magro fis-somma ta’ elfejn

euro (€2,000) kull wiehed.

34. L-ispejjez tal-ewwel grad jibqghu kif regolati fis-sentenza appellata.
Dawk tal-appell jingasmu hekk: sehem minn erbgha (74) jhallsuh I-

atturi flimkien u t-tliet ishma ohra minn erbgha (%) thallashom il-

konvenuta.
Joseph Azzopardi Giannino Caruana Demajo Noel Cuschieri
President Imhallef Imhallef

Deputat Registratur
mb

